Сабақ жоспары № 25
Пән: Психология

Уақыты: 
Өтетін орны: № 311 аудитория

Топ: 
Сабақтың тақырыбы: Қиял түрлері.

Сабақтың мақсаттары: 

Білімділік мақсаты: Студенттерге қиял түрлері  туралы ұғым қалыптастыру, қиялдың ерекшеліктерін қалыптастыру.

Тәрбиелік мақсаты: Шыншыл қиялшылдыққа тәрбиелеу.

Дамытушылық мақсаты: Қиялдың адам әрекетінің барлық саласында маңызды роль атқаратындығын дәлелдеу, қиял түрлеріне баға беру.
Сабақтың түрі: Аралас
Сабақтың әдістері: Топтық жұмыс, жеке жұмыс.
Оқыту технологиясы: Проблемалық оқыту технологиясы, ойға шабуыл жасау технологиясы.

Сабақтың жабдықтары: Слайдтар, тест тапсырмалары, үлестірмелі тапсырмалар, флипчарттар, тірек конспект, анаграмма, т.б.
Оқытудың техникалық құралдары: Дербес компьютер, интерактивті тақта.

Пәнаралық байланыс: Философия, педагогика, анатомия.
Негізгі әдебиеттер: 

1.Қ.С.Жұмасова «Психология», Астана, 2006

2.Сәбет Бап-Баба. «Психология» 

Қосымша әдебиеттер: 

1. Р.С.Немов  «Психология» Книга 1, Москва Владос 2003

2. Б.Ц.Бадмаев «Методика преподавания психологии, Москва Владос 2004

3. Под редакцией А.А.Крылова, С.А.Маничева. Практикум по общей, экспериментальной и прикладной психологии. 2-е издание. Москва 2006
4. Интернет сайттары.
Сабақтың жоспары: 
І. Ұйымдастыру кезеңі.

ІІ. Үй жұмысын тексеру.

ІІІ. Жаңа тақырыпты түсіндіру.

ІV. Жаңа тақырыпты бекіту.
V. Қорытындылау, бағалау.

VІ. Рефлексия.

VІІ. Үйге тапсырма.
Сабақтың барысы: 

І. Ұйымдастыру кезеңі. 

 Оқушылармен амандасу, оларды түгендеу, сабаққа дайындығына, киім киістеріне көңіл аудару.

ІІ. Үй жұмысын тексеру.

1. Тест тапсырмаларын орындау. №1 (Компьютерде орындау).
 Тест

1. Адам тәжірибесін түрлендіруші және өзгеріске келтіруші тосын бейнелерге негізделген психологиялық процесс - 
А) Ес
         В) Елес
С) Ой
Д) Қиял

Е) Қабылдау

2. Қиял бейнелерінің ес, елестен айырмашылығы 
А) нақты болмыс
В) өткен тәжірибе
С) жаңа байланыс
Д) тума бағдарлама

Е) рух негізді

3. Қиялға тән емес ерекшелік
А) дәлдік
В) нақтылық
С) ұғымдық мазмұн
Д) заттық бейне

Е) жалпылық

4. Қиялдың психикалық процесс ретінде қызметі -
А) жанама тану
В) элементтер деңгейінде тану
С) тұтастай нақты бейнеге келтіру
Д) көріп, білмеген құбылыстарды өрнектеу

Е) жалпы тану

5. Қиял туындысы мәндік және мағыналық шарттардан асып кетуін ұсынған ғалым - 
А) Гойя
В) Рубинштейн
С) Рибо
Д) Ушинский

Е) Гарди

6. Ақпараттарды реттеп, оларды сөзбен өрнектеу қызметін атқарушы ми бөлігі
А) маңдай алды
В) қарақұс
С) сол ми сыңары
Д) оң ми сыңары

Е) орта ми

7. Қиялдың физиологиялық негізі - 
А) ескі жүйке байланыстарының қозуы
В) ескі жүйке байланыстарының тежелуі

С) жүйке байланыстарының жаңа жүйеде бірігуі
Д) көшу

Е) интерференция

8. Саналы сендіру арқылы өзін-өзі басқару, яғни аутогенді емдеу әдісін ұсынған - 
А) Павлов
В) Сеченов
С) Эмил Куэ
Д) Рибо

Е) Ф. Гойя

9. Мида пайда болған қиял бейнелері перифириялық процестерді
А) реттейді
В) сақтайды
С) бекітеді
Д) нақтылайды

Е) жалпылайды
10. Қиялдың денедегі органикалық процестерге қатынасы
А) мүлде қатысы жоқ
В) тығыз байланысқан
С) екеуі тәуелсіз
Д) органикалық процесс үстем

Тест тапсырмаларының жауаптары:

	1
	2
	3
	4
	5
	6
	7
	8
	9
	10

	Д
	С
	Е
	Д
	В
	С
	С
	С
	А
	В


10 бала компьютерде тест орындайды, ал қалғандары үй тапсырмасын айтады. Сұрақ-жауап әдісі арқылы сұраймын.
ІІІ. Жаңа тақырыпты түсіндіру.
Жаңа сабақтың тақырыбы мен мақсатын таныстыру.

Қиял! Мұңсыз ақын да, философ та . . .  тіпті адам болу мүмкін де емес.

Дени Дидро

    Осы сөздің мағынасын қалай түсінеміз?

Қиял түрлері
     Қиял екі түрге бөлінеді:
· Ырықсыз, пассив қиял

· Ырықты, актив қиял

Ырықсыз қиял

Қиялдың бұл түрі – адам алдына ешбір мақсат қоймай, басындағы елестердің ағытылып жатуын бақыламаған кезде туатын формасы. Мұндай қиял жеткіншектерде кездеседі. Ұйқылы-ояу қалғып отырғанда, ырықсыз қиялдың образдары өздігінен туып жатады. Пассив қиялдың ең айқын түрін адамның түс көруінен байқауға болады. Кейде түс шым-шытырық қисынсыз өтіп жатады. Қиялдың пассив түрі адамның ояу қалпында да кездесуі мүмкін. Бұл жағдай көбінесе адам өз алдына еш мақсат қоймай, өз ойының тізгінін мүлдем босатып жіберген уақытта пайда болады. Мысалы: аспандағы бұлтқа қарап тұрғанда оның түрін адамға, жанарға тағы басқа бірдеңеге ұқсатуымыз мүмкін. Адам арнайы мақсат қоймаса да, елестердің өздігінен туып жатуы қиялдың пассив түріне жатады. 

Ырықты қиял

Қиялдың бұл түрі – адамның саналы түрде мақсат қоюымен байланысты образдардың әдейілеп жасалуы. Қиялдың мұндай белсенді түрі балалардың ойнау әрекетінен де байқалады. Олардың ұшқыш, дәрігер, мұғалім, ғарышкер рольдерін орындағанда, ұқыптылықпен тырысқан мезгілде, ырықты қиялын көруге болады. Ырықты қиялдың жүйелі де күшті дамуы адамның еңбек әрекетінде іске асады, өйткені, еңбек процесінің қайсысы да адам жұмысының нәтижесін алдын-ала елестетіп, оған керекті әдістерді жоспарлап отыруға мәжбүр етеді. 

Қиял:

· Қайта жасау;

· Шығармашылық;

· Арман қиялы болып келеді.

Қайта жасау қиялы адамның өткен тәжірибесіндегі болған образдарды қайта елестетіп, сөз тітіркендіргіштеріне байланысты туады. Қиялдың бұл түрінің тууы үшін сөз тітіркендіргіштердің рөлін суреттеу, сурет, сызбалар, нота сияқтылар да атқаруы мүмкін. Қайта жасау қиялының психологиялық құрылысын тексеріп қарасаң, ол екінші сигналдық тітіркендіргіштерді бірінші сигналдық образына айналдыру болып табылады. Мәселен, теңізді көрмеген адам жазушының теңізді суреттеуімен байланыстырып, теңіздің бейнесін қиялдай алады.  Қайта жасау қиялының міндеті – жаңа объекті жасау емес, табиғаттағы бар затты, өзі нақты қабылдамағанмен сол қалпында қайта елестету. Қайта жасау қиялы – адамның дүние таным өрісін кеңейту үшін керекті психикалық процесс. Қайта жасау қиялы оқыту жұмысында маңызды орын алады.

   М.Әуезовтің «Абай жолы» романын оқығанда кейіпкерлердің образы, қарым-қатынасы, сюжеттік оқиғалар оқырманның көз алдына елестеп тұрады. Қайта жасау қиялын дамытып нәтижелі қызмет етуіне тағы бір күшті әсер ететін фактор – балалардың алдына практикалық міндет қоюы. Мысалы: заттың суретін салу немесе моделін жасау.

Қиялдың ең жоғарғы түрі – шығармашылық қиял. Шығармашылық қиял деп өзіндік жаңа образдар жасау арқылы әрекетте, жаңа заттарды беруде көрінетін қиялды айтады. Жазушының, суретшінің, ғалымның,  сазгердің қиялы шығармашылық қиялға жатады. Шығармашылық қиял қайта жасау қиялына қарағанда, әрі күрделі, әрі қиын. Абай мен Құнанбайдың образдарын жасау, оларды сипаттап жазған шығарманы оқып, елестетуден әлдеқайда ауыр. Шығармашылық  қиял ақын-жазушылардың, суретшілердің, әртістердің осы секілді өнер қайраткерлерінің іс-әрекеттерінде үлкен орын алады. 

Шығармашылық қиял әрекеттің кез-келген саласында орын алып отырады. Қоғамға пайда келтіретін нәтижелі еңбекте шығармашылық қиялдың болуы мүмкін емес. Қиялдың бұл түрі, әсіресе, мұғалімдік қызметте ерекше орын алады. А.С.Макаренко айтқандай: «Жеке адамның келешегін жобалауда» мұғалім шығармашылық қиялсыз әрекет етсе, жақсы нәтижеге ие болмас еді. Жаңа машинаның сызбасын жасап шығару немесе ескі машинаның өзін реконструкциялау, малдың тұқымын асылдандыру, өсімдіктердің жаңа сортын өсіріп шығару, ғылыми жинақтар ашу, әдебиет пен өнерде жаңалық жасап шығару сияқты әрекеттер шығармашылық қиялға жатады. Адамның шығармашылық әрекеті жалғыз шығармашылық қиялдың қатысуымен болмайды. Шығармашылық продукция жасау жұмысына тұрақты зейін, ойлау әдістері, ерік процестері және басқа да әрекеттер қатысады. Бірақ ырықты қиял жетекші роль атқарып, барлығына жөн сілтейді. Шығармашылықтың дамуына керекті шарт – адамның идеясының және дүниеге көзқарасының қалыптасуы.

Арман деп келешекке әрекеттенген, болашағына бағыттталған қиялды айтады. Мұның шығармашылық қиялдан ерекшелігі мынада: арман – өзіміздің тілеген келешекке бағытталған қиял процесі. Арман – шығармашылық әрекетпен тікелей байланысты емес, ол шығармашылық қиялдың бірінші дайындық  сатысы. Арман өмір жолында кездескен қиыншылықтарды адамның жеңуіне оны итермелейді, рухтандырады, шабыттандырады, қуаттандырады. Арман бос қиялдаумен еш жанаспайды. Қиялдың бос түрінің өмірмен еш байланысы жоқ. Қиялдың бұл ұнамсыз түрі адамды тілеген мақсатына жетектемейді. Бұл – қажырсыз қиял. Арман – қиялдың ерікті, белсенді, саналы түрі.
«Оза тапсырмамен жұмыс»

1 оқушы алдын-ала берілген тапсырма бойынша материал жинап, хабарлама

жасайды.

  Тақырыбы:

Арман
... Адамда санай берсең, көп арманда,
«Мінсіз бақ, сансыз дәулет» деп арманда...

Мергенге түзу мылтық, оқ арманда

Тамақсыз табысы жоқ кәріптерге

Жалғыз күнгі тамақтың тоғы арманда.

Жалаңашқа киімнің жоғы арманда,

Тоңғанға отын менен шоқ арманда

Талап қылса, табылар соның бәрі,

 Мал жаусын ба оларға жоғарыдан да...

Тамам жанға бақ пен мал арманда

Ұрыға жүйрік аттың жалы арманда.

Жердің жүзін жесе де көзі тоймай

Патшалар да болып жүр әлі арманда.

Кербезге киімінің сәні арманда,

Науқасқа жалғыз шыбын жаны арманда...

Бағаласам, адамның бәрі арманда,

Санай берсем,  табылар сан арманда.

Өзі білмес, білгеннің тілін алмас, 

Анық ойлап қарасам әне, арманда.

Ш.Құдайбердиев

Осы өлеңнен нені түсіндіңдер?

Тірек конспект.

     Қиял екі түрге бөлінеді:

· Ырықсыз, пассив қиял

· Ырықты, актив қиял

Ырықсыз қиял

Қиялдың бұл түрі – адам алдына ешбір мақсат қоймай, басындағы елестердің ағытылып жатуын бақыламаған кезде туатын формасы.
Ырықты қиял

Қиялдың бұл түрі – адамның саналы түрде мақсат қоюымен байланысты образдардың әдейілеп жасалуы. 

Ырықты қиял 3-ке бөлінеді: қайта жасау, шығармашылық, арман. 
    Қайта жасау қиялы адамның өткен тәжірибесіндегі болған образдарды қайта елестетіп, сөз тітіркендіргіштеріне байланысты туады.
    Шығармашылық қиял әрекеттің кез-келген саласында орын алып отырады.
   Арман деп келешекке әрекеттенген, болашағына бағыттталған қиялды айтады.
     Видео слайд қиял түріне. [image: image6.jpg]TN

Нені түсіндіңіздер? Қандай қиял пайдаланған?
ІV. Жаңа тақырыпты бекіту. 
    І-тапсырма

Төмендегі әдіс-тәсілдер арқылы бала қиялының қандай түрлерін дамытып, қалыптастыруға болады?

а) Мектеп жасына дейінгі балалардың ең сүйікті сабағы кезінде, өздерінің қалауы бойынша саздан әр түрлі бейне жасау тапсырылды. Бірақ тәрбиеші балалардың жас ерекшеліктерін және 4-тоқсан бағдарламасын ескеріп жеміс-жидектерді, тағамдарды, жануарларды, ертегі кейіпкерлерін мүсіндеуді ұсынады.

ә) Оқушылар география сабағында карта бойынша сырттай саяхат жүргізеді. Мұғалім картадан кез келген жерді көрсетсе, оқушы сол жердің халқына, экономикасы мен шаруашылығына, жердің бет-бедері мен өсімдік, жануарлар дүниесіне, табиғатына сипаттама береді. [image: image7.jpg]



      ІІ-тапсырма

Төмендегі тәсілдердің қайсысы қиялды дамытуға әлдеқайда тиімдірек деп есептейсіз?  

6-сыныпта мынадай жұмыстар жиі жүргізіледі: оқиғаны қайталап айту, өз ойын шығарып айту, әдеби шығармалардағы басты ерекше ұнаған кейіпкер туралы шығарма жазу, жазбаша тапсырма беру, оқылған мәтіндер бойынша сұрақ қою немесе жоспар құру. [image: image8.jpg]



ІІІ- тапсырма

Қиялға байланысты мысалдар:

1) Қырымда «Су перісі» деген ескерткіш бар. Мұндай бейне жәндіктер дүниесінде кездеспейді. Оның әрбір мүшесі түрлі саладан тұрады. Кеудесі -  әйел бейнесі, шашы – су өсімдігі, құйрығы – балық сияқты. Су перісінің бейнесі көпшілікке белгілі нәрселерден құрастырылып отыр. Оның бейнесін жасауды қиял деп атау дұрыс па, әлде ойлау нәтижесі деп атау дұрыс па?

 2) Болмыста «шайтан», «пері», «мыстан кемпір» кездеспейтіні мәлім. Солай болғанмен осы бейнелер адамның қандай ерекшеліктерінен алынған?

3) Қазіргі әмбебап танк, әмбебап ұшақ, шынжыр табанды трактор, ойлау (есептеу) машиналары, жәндіктердің қай түрлерінен, адамның нендей іс-әрекеттеріне еліктеп алынған?

4) Періштенің болмыста болмайтынын білетін Дәурен суретін салып, ал періштенің болатынына сенетін Арман оның бейнесін ағаштан жонып отыр делік.

Осы екі кісінің әрекетінің қайсысы шығармашылық қиялға, қайсысы қайтадан жасау қиялына жатады? [image: image9.jpg]2DMXTHI 3NaMAAP Xacann MYparaTTap caKTaua.





Венн диаграммасы

INSERT кестесі 
	Не білемін?
	Нені білгім келеді?
	Нені үйрендім?

	
	
	


	Тест. «Сізде қиял бар ма?»

	№
	Сұрақтар
	Иә
	Жоқ

	1
	Сізді бейнелеу өнері қызықтыра ма?
	2
	1

	2
	Ішіңіз жиі пыса ма?
	1
	2

	3
	Бір тарихи жағдайды айтқанда мәнерлеп, әсерлеп айтасыз ба, өзіңіздің қосарыңыз бола ма?
	1
	0

	4
	Жұмыста және оқуда белсендісіз бе?
	2
	1

	5
	Жазғанда алшақ жазасыз ба?
	1
	0

	6
	Киінгенде сән үлгісінің заңдылықтарын басшылыққа аласыз ба, әлде өз ұнатуыңызбен киінесіз бе?
	2
	1

	7
	Сабақ немесе жиналыс үстінде қағаз бетіне бір түрлі заттардың суретін сала беруді ұнатасыз ба?
	0
	1

	8
	Музыканы тыңдағанда сол әуенге байланысты бейнелер көзіңізге елестей ме?
	1
	0

	9
	Ұзақ хат жазуды ұнатасыз ба?
	2
	1

	10
	Кейде түрлі-түсті түс көресіз бе?
	2
	1

	11
	Бұрын болмаған, тек әңгімелерден естіген жерлерді ойыңызда немесе барып көргіңіз келе ме?
	1
	1

	12
	Кино көргенде жиі жылайсыз ба?
	1
	0

	
	Барлығы:
	15
	9


Қорытынды:

14-17 ұпай - ең бай қиял, егер оны өмірде қолдана білсе, үлкен қуаныш алып келеді.

9-13 ұпай - қиялдауы орташа.

5-8 ұпай - нағыз реалист адамдар.

Тест № 2 (Компьютерде орындау).
1. Тұрмысқа аспайтын, қажетсіз бейнелер қалыптастырушы қиял түрі
А) ниеттелген
В) енжар
С) белсенді
Д) ниетсіз

Е) жасампаз

2. Болар не болмасы белгісіз армандаудан келіп шығатын қиял түрі -
А) енжар
В) ниеттелмеген, енжар
С) ниетсіз
Д) ниетсіз енжар

Е) белсенді

3. Жасампаз қиялдың негізі -  
А) алдын ала басшылық
В) экспромт
С) көңіл-күй
Д) рух

Е) сыртқы ықпал

4. Жаңа қайталанбас бейнелер мен идеяларды қиялдау түрі
А) жасампаз
В) шығармашыл
С) иллюзия

Д) галлюцинация

Е) шизойдты

5. Әзірге қол жетпес, бірақ өмірлік мүдде қанағаттандыруға қажет әрекетке байланысты қиял түрі
А) арман
В) ниет
С) мақсат
Д) пайым

Е) болжам

6. Іс-әрекеттің қалаған түріндегі шығармашылық қиялдың маңыздылығы - 
А) жоқтан барды шығару
В) барды қайталау
С) дүниені өзгертіп, жаңалау
Д) жалқылау

Е) жалпылау

7. Шығармашылық еңбектің біртұтас теориясын нақтылап, оның 5 деңгейін айырған ғалым - 
А) Г.Уоллес
В) Л. Рубинштейн
С) Г.Альтшулер
Д) И.Павлов

Е) К.Ушинский

8. Шығармашылық қиял әдісі – агглютинация дегеніміз
А) жеке элементтердің бір бейнеде бөлініп тұруы
В) қосылуы
С) қосарлануы
Д) бірін-бірі жоюы

Е) қайталауы

9. Троллейбус, трамвай, кентавр, т.б. қиял идеяларының жасалу тәсілі
А) агглютинация
В) акцентуация
С) біріктіру
Д) схематизация

Е) галлюцинация

10. Шығармашылықтың ең жоғары деңгейі

А) ептілік

В) шабыт

С) дағды

Д) дарын

Е) талант

	1
	2
	3
	4
	5
	6
	7
	8
	9
	10

	В
	В
	А
	В
	А
	С
	С
	В
	А
	В


Сергіту сәті. Қиялды дамыту жаттығулары.
Құралдар: Студенттерге тапсырмалары(фигуралары)  бар парақ беріледі.

Зерттелушіге ереже: Мұқият тапсырмаларды оқып шығып, орындаңыз.
1. 20 бірдей дөңгелек берілген, әрбір дөңгелектен сурет шығару керек. Дөңгелектерді қосуға да болады.
2. Берілген сөзден бірнеше сөздер шығару. [image: image11.jpg]TapuxTbl agamaap Xacauab!, an uyparanapﬂmﬁl

V. Қорытындылау, бағалау.

Оқушылар білімін бағалау. Алған бағаларын хабарлау.

Релаксациялық жаттығу.  Әуенді терапия 
- Көз алдыңызға жаңа көрген табиғат көріністерін елестетіңіз.
-Терең дем алып, әуеннің ырғағына зейін аударып, менің сөздеріме құлақ салыңыз.
- Ал, бастаймыз. (музыка қосылады)
- Соқпақ жолмен жүріп келесіз …
- Жол ұзақ, шаршадыңыз, шөлдедіңіз …
- Кенет алдыңыздан ғажайып бақ көрінді …
- Алма бағы …
- Қып – қызыл алмалар қол созым жерде …
- Сіз үзіп алып жей бастадыңыз …
- Дәмі керемет …
- Жеген сайын жегіңіз келеді …
- Қалтаңыздан дорба алып алмаларды жинай бастадыңыз …
- Күн кешкірді … Қайту керек … Бақтан шығып жолға түстіңіз … Иығыңызда дорба.
- Жүгіңіз ауыр. Жол бітер емес. «Тастап кетсем бе екен?» деген ой келді …
- Сіз дорбаны емес, жалқау ойыңызды тастап кетіңіз …
- Міне, қалашыққа да жеттіңіз … Алдыңыздан қуана секіріп балалар шықты …
- Оларға өзіңіз терген алмалардан үлестіре бастадыңыз …
- Алма тергеніңіз мұншама абырой болар ма? 
Сізге балалар да, олардың ата – аналары да дән риза …
- Балалардың бақытты күлкісі сіздің де көңіліңізді көкке көтерді! Музыка тоқтатылып, балалар көзін ашады.  Өз әсерлерін бөліседі.
VІ. Рефлексия.

- Сабақтан алған әсерлері

- Бүгінгі сабақ ұнады ма?

- Сабақтан түйген ойлары

- Қиындық келтірілген тапсырма

VІІ. Үйге тапсырма.

Қ.С.Жұмасова «Психология» 231-243 бет. Конспект, қиял түрлеріне байланысты қанатты сөздер жазу, глоссарий толтыру.
Ойлау





                            Қиял





Ұқсас-тықтары








